
Sullualuup siunissami agqqusaalutarineqariartuaarnissaa sillimaffigalugu, sapinngisamillu
annertunerpaamik periarfissaasinnaasunik atorluaanissaq siunertaralugu nunatsinni
international frihavnimik sanaartortoqarlunilu pilersitsisoqassappat suut pitsaaqutaallutillu
ajoqutaasinnaanersut Naalakkersuisut nassuiaasiornissaat pillugu Inatsisartut
aalajangiiffissaattut siunnersuut. Nassuiaat UKA 2021-mut naammassineqgassaaq.

(Atassut Inatsisartutgruppe)

Canadami naalakkersuisut siku pillugu qullersagarfiata 2008-imi nalunaarutigaat Sullualuk
angallavigineqarsinnaalersoq. Umiarsuit assartuutit, takornarnianik angallassisut inuillu
namminneq angallatiminnik Sullualukkoortalerput.

Sullualuk sikuerutivissunngikkaluartoq sikut avaqqutaarlugit ingerlasoqarsinnaasarpoq.
Tamassuma takutippaa avannaarsuata sineriaata allanngoriartornera, kiisalu umiarsuit assartuutit
takornarniartaatillu angalsinnaalernikuullutik. Kangisinnerusumi suli sikogaaluttaraluarporooq
kippasinnerusortaali sikuerutalersimalluni. Luc Desjardins, Canadami sikunik alapernaarsuiffimmiit
taamatut nalunaaruteqartarsimapput. Kisianni soorunami nunami issittumiikkatta ukiut tamaasa
silap pissusaa allanngorartuummat mianersorfissagartuaannartoq nalunngilarput.

Sullualuup ingerlaviginegarsinnaalernera suliffeqarfiit inuillu namminneq angallatillit
soqutigisimaqaat. Siunissamilu silaannaap kissakkiartornera suli ingerlaannassappat
soqutiginninneq annikilliartornaviarani.

Atassutip oqgallisissiaa soqutiginartog aamma siusinnerusukkut Inatsisartuni eqqartorneqgartarpoq,
ilaatigut nunanut allanut tunngasut angallannerlu eqgartorneqartillugit.

Nunatsinni frihavn-imik nunarsuarmioqatigiinnit atorneqarsinnaasumik
ingerlatsisoqalersinnaanera pillugu pitsaaqutit pitsaanngequtillu pillugit qulaajaasogarnissaata
nalunaarusiornissallu aallartinnissaat Partii Naleqgamiit taperserparput. Nunarsuarmioqatigiit
atorsinnaasaannik Frihavn-imik nunatsinni pilersitsisoqarnissaanut sillimaffissat tamaasa
ilanngnullugit nalunaarusiassaq pissagalluta utaqgissavarput.

Taamannak ogaaseqarluta siunnersuutip aappassaaneernegannginnermini
inuussutissarsiornermut ataatsimiititaliami suliarinegarnissaa innersuussutigaarput.

